
11. Kap.
St. Lukas






11 Mutto jos din gaskast bardne ačestes laibe adno, addago son dalle sunji gæđge, ja jos guole adno, addago son sunji gærbmaš guole sagjai?

12 Daiheke, jos manne adno, addago son sunji skorpion?

13 Jos nabbo dalle di, guđek bahha læppet, diettebættet manaidassadek buorre addaldaǥaid addet, man sagga æmbo adda ačče, gutte læ almest, sigjidi bassevuoiŋ, guđek sust adnomen læk?

14 Ja son bærgalaǥa aji, ja son giellatæbme læi; mutto dappatuvui, go bærgalak agjujuvvum læi, de sardnogođi dat giellatæbme, ja olbmuk ovdušegje.

15 De muttomak sist celkke: son bærgalaǥaid agja Beelsebul boft, bærgalaǥa oaivamuš.

16 Mutto ærrasak gæččalegje su, ja mærka sust gaibedegje almest.

17 Mutto go son dovdai sin jurddagid, de celki son sigjidi: juokke valddegodde, mi ješječaines soappamættosen manna, šadda avden, ja viesso, mi viesoin soappamættosen manna, gačča.

18 Mutto læ satan mannam soappamættosen ješječas vuosstai, moft bissomen læ dalle su valddegodde? dastgo di cælkkebættet, mon Beelsebul boft bærgalaǥaid ajam.

19 Mutto jos mon Beelsebul boft bærgalaǥaid ajam, gæn boft agjek dalle din manaidædek daid? de damditti šaddek si din duobmarak.

20 Mutto jos mon bærgalaǥaid ajam Ibmel suorme boft, alma de dalle Ibmel valddegodde boattam læ din lusa.

